
Croeso i Gynhadledd Ymchwil y Coleg

Cynhelir y Gynhadledd Ymchwil ar 30 Mehefin 2022
yny Drwm, Llyfrgell Genedlaethol Cymru,
Aberystwyth rhwng 10:00 a 15:00. Bydd y
Gynhadledd hefyd yn cael el ffrydio ar-lein.

Cyflwynir 4 papur byw yn ogystal a phapurau byr
wedi'u recordio ymlaen llaw. Bydd cyfle | hol
cwestiynau yn dilyn pob cyflwyniad ac mae rhagor o
wybodaeth am y cyflwyniadau yn y rhaglen hon.

Bydd posteri ymchwil yn cael eu harddangos yn y
Llyfrgell Genedlaethol a bydd copiau hefyd ar gael
ar-lein. Bydd cyfle 1 chi bleidleisio dros eich hoff
boster. Gwobrwyir y poster gorau yn ystod y
gynhadledd.

Bydd tim y Coleg yn trydar yn ystod y Gynhadledd.
Ymunwch a'r sgwrs a chofiwch ddilyn cyfrif
@olraddccc a defnyddio'r hashnod
#CynhadleddYmchwil22. Mae dolen Twitter y
cyfranwyr I'w gweld yn y rhaglen hon.




Rhaglen

10:00 Cyrraedd a chofrestru (Y Drwm, Llyfrgell
Genedlaethol Cymru, Aberystwyth, SY23 3BU)

10:30 Gair o groeso (dechrau ffrydio ar-lein)

10:40 Cyflwyniad 1: Elen Bonner, Prifysgol Bangor
Dylanwad polisiau, gweithgareddau a thueddiadau
economaidd ar y Gymraeg'

1110 Cyflwyniad 5§ munud: Hannah Daly, Prifysgol
Bangor

Agweddau tuag at iaith a defnydd iaith gan siaradwyr
Cymraeg ifanc yng nghanol Gogledd Cymru’

11.30 Cyflwyniad 2: Dr Goronwy Tawy, Prifysgol
Southampton

'‘Datblygiad a defnydd o laserau ar gyfer technolegau
cwantwm, bioffiseg a synhwyro'

12:00 Cyflwyniad 5 munud: Marc Williams, Prifysgol
Caerdydd

‘Cysylltioldeb a natur: pa fath o ymddygiadau
cynaliadwy y maen eu rhagfynegi, a pham?'



12:10 Cinio a Phosteri Ymchwil

13:00 Cyflwyniad 3 :- Dr Hannah Sams, Prifysgol
Abertawe -
'Creu gofod i'r Gymraeg: Theatr a Phobl Ifanc'

13:30 Cyflwyniad 5 munud :- Catrin Liwyd, Prifysgol
Cymru Y Drindod Dewi Sant

‘Deall ein cymunedau Cymraeg: Y Gymraeg, pobl ifanc
ar cyfryngau digidol yng ngorllewin Cymru'

1340 Cyflwyniad 4 :- Elen Keen, Prifysgol Bangor
“Tra Bo Dau’ a dathliadau Gwyl Ddewi Prifysgol Bangor
ar droad yr Ugeinfed Ganrif'

1410 Cyflwyniad 5 munud :- Morgan Dafydd,
Prifysgol Bangor

"O na, nid llyfr Cymraeg - gawn ni ddarllen un Saesneg
yn lle?": Defnydd creadigol o lyfrau dwyieithog'

14:20 Cloi'r Gynhadledd




Posteri Ymchwil

Ben Walkling - @BenWalkling
Prifysgol Abertawe, Daearyddiaeth
Myfyriwr PhD dan nawdd y Coleg

Marjorie Thomas
Prifysgol Metropolitan Caerdydd, Addysg
Myfyriwr PhD dan nawdd y Coleg

Manon Elin James
Prifysgol Aberystwyth, Y Gymraeg

Non Humphries
Prifysgol Aberystwyth, Y Gymraeg ac Astudiaethau
Celtaidd

Gwion John Williams
Pnfysgol Metropolitan Caerdydd, Addysg a Seicole
Myfyriwr PhD dan nawdd y Coleg

Meilyr Jones
Prifysgol Metropolitan Caerdydd, Gwyddorau Chwaraeon
Myfyriwr PhD dan nawdd y Coleg




Bywgraffiadau a
Chrynodebau



Elen Bonner - @elenbonner

Ysgol Hanes, Athroniaeth a Gwyddorau Cymdeithas ac
Ysgol Busnes, Prifysgol Bangor (PhD dan nawdd y
Coleg)

Mae Elen Bonner yn fyfyriwr PhD o Brifysgol Bangor
sy'n archwilio | ddylanwad yr economi ar y Gymraeg. Fel
brodor o Geredigion sydd bellach wedi ymgartrefu yng
Ngwynedd, mae gan Elen ddiddordeb arbennig yng
nghynaliadwyedd economaidd, diwylliannol ac
ieithyddol cymunedau gwledig.

Dylanwad polisiau, gweithgareddau a thueddiadau economaidd ar y
Gymraeg: Adolygiad systematig o'r dystiolaeth

Ymrwyma Llywodraeth Cymru o fewn ei strategaeth iaith gyfredol | hyrwyddo
seilwaith economaidd cymunedau Cymraeg; prawf ei bod yn cysylltu ffyniant
economaidd yr ardaloedd hyn gydai nod o gyrraedd miliwn o siaradwyr
Cymraeq erbyn 2050 (Llywodraeth Cymru, 2020). Fodd bynnag, awgryma
canfyddiadaur Adolygiad Systematig hwn bod sail y dystiolaeth sy'’n cysylltu
fiyniant economaidd a hyfywedd ieithyddol yn gyfyngedig. Er y cynhwyswyd
nifer cymharol uchel o astudiaethau yn y synthesis, cynigir bod hyn yn
adlewyrchu ehangder y maes yn hytrach nali fod yn arwydd o gronfa dystiolaeth
gyfoethog. O ganlyniad, dadleir bod angen mwy o waith ymchwil i gefnogi sail
resymegol prif strategaeth iaith Llywodraeth Cymru.

Trafodir rhai o brif ganlyniadaur Adolygiad Systematig yn y papur hwn gan graffu
ar beth sydd gan y llenyddiaeth gyfredol i'w ddweud am yr hyn sy'n wybyddus
am ddylanwad ffactorau economaidd ar y Gymraeg. Canfyddir nifer o fylchau
mewn gwybodaeth sy'n galw am waith ymchwil pellach, ac fe awgrymir sut y
byddai modd ymateb iddynt. Gellid defnyddior wybodaeth hon i lywio amcanion
ymchwil arfaethedig ac yn hynny o beth cynigir cyfraniad ymarferol gwerthfawr
I'T maes. At hyn, dyrennir y dysticlaeth a gyrchwyd i gategoriau a ddatblygwyd
gan Royles (2019). sy'n gwahaniaethu rhwng gwahanol ddimensiynau'r berthynas
rhwng yr economi ac iaith, gan brofi dilysrwydd y categoriau hyn.



Dr Goronwy Tawy - G.L.Tawy@soton.ac.uk
Ymchwilydd ym Mhrifysgol Southampton

Wedi graddio o Imperial College London gyda gradd
mewn Fliseg (2016) a doethuriaeth (2020), mae Goronwy
bellach yn ymchwilydd gyda Phrifysgol Southampton.
Dros y pum mlynedd diwethaf bu'n ymchwilio i laserau
a'u defnydd mewn technolegau cwantwm a synhwyro. Yn
wreiddiol o ardal Aberystwyth, mae Goronwy nawr yn
awyddus | rannu ei ymchwil a'i ddealltwriaeth o laserau

ac opteg trwy gyfrwng y Gymraeg.
Datblygiad a defnydd laserau ar gyfer technolegau cwantwm, bioffiseg a
synhwyro

Dros y 60 mlynedd diwethaf, mae'r laser wedi dod yn arf hanfodol mewn technoleg,

diwydiant, meddyginiaethau a chyfathrebu. Erbyn heddiw. ceir laserau o bob math: o
faint ceiniog i adeilad cyfan; Wiwiau yn amrywio o uwch-fioled it is-goch; pwerau lan
at y terawat; a phwls o olau sy'n para ar y raddfa atomeg.

Er gwaetha'r dewis eang o laserau a geir ar y farchnad heddiw, mae datblygu laserau
yn parhau i fod yn rhan bwysig o ymchwil gwyddonol. Dros y deng mlynedd diwethaf,
un o prif ddatblygiadau mewn gwella hyblygrwydd laserau tu allan y labordy - boed
mewn cyfrifiaduron cwantwm, ysbytai neu tu allan. Rhoddwyd pwyslais ar ddatblygu
laserau effeithlon a bychan.

Yn 2013, sefydlwyd Rhaglen Technolegau Cwantwm Cenedlaethol y DU er mwyn
cyflwyno technolegau cwantwm it farchnad. Bydd y papur hwn yn rhoi cyflwyniad ar
ddatblygiad defnydd laserau Alexandrite mewn technolegau cwantwm, sydd yn galw
am laserau manwl gywir a sefydlog. Rhoddir trosolwg o nifer o laserau sydd a
nodweddion gwahanol. gan gynnwys laserau manwl gywir, pWer uchel a dyluniad
newydd. Mantais arall Alexandrite yw ei fod yn gallu storio llawer o egni. Yn sgil hyn,
mae ffynhonnell laser pwils addas ar gyfer lidar, lle y gall greu mapiau topograffig ym
meysydd fiiseg atmosfferig a choedwigaeth. Edrychir hefyd ar sut | ddatblygu laserau
uwch-fioled ar gyfer cyfrifiaduron cwantwm.

Bydd y gwaith hwn, felly, yn rhoi trosolwg or datblygiadau mewn laserau Alexandrite
dros y pum mlynedd diwethaf, gan gloi drwy ystyried sut y gall laserau chwarae rhan
mewn datblygiadau sydd eto i ddod.



Dr Hannah Sams - @samshannah
Darlithydd y Gymraeg, Ysgol Diwylliant a Chyfathrebu,
Prifysgol Abertawe

Mae Hannah Sams yn ddarlithydd yn y Gymraeg yn Ysgol
Diwylliant a Chyfathrebu, Prifysgol Abertawe. Ers cwblhau
el doethuriaeth mae hi wedi bod yn datblygu elfennau of
gwaith hwnnw megis yr elfen gymharol rhwng y Cymro o
ddramodydd Aled Jones Williams ar dramodydd o
Gatalwnia Sergi Belbel ynghyd a chraffu ar theatrau
cenedlaethol mewn cenhedloedd diwladwriaeth. Rhwng
2021 a 2024 bydd Hannah yn gweithio ar brosiect ymchwil
a ariennir gan y Comisiwn Ymchwil Ewropeaidd dan
arweiniad Dr Riona Nic Congail yng Ngholeg y Brifysgol
Dulyn. Bydd y prosiect yn craffu ar ymwneud pobl ifanc a
diogelu ieithoedd Ewropeaidd yng Nghymru, Catalwnia ac
Iwerddon.

Creu gofod it Gymraeqg: Theatr a Phobl Ifanc

Digon amheus oedd agweddau nifer o Gymry tuag at y ddrama cyn yr ugeinfed
ganrif a hynny yn bennaf sgil dylanwad y diwylliant Anghydffurfiol. Fodd
bynnag, yn ystod yr ugeinfed ganrif, gwelwyd shifft yn yr agweddau hynny. Heb
os, roedd dylanwad addysg a grymoedd diwylliannol eraill ar bobl ifanc ymhlith
y ffactorau a sbardunodd y newid agwedd hwn. O hynny ymlaen, yn lle cael ei
gweld fel ffurf a fyddain llygru moesaur ifanc, dechreuwyd ystyried drama fel
ffurf i gipio dychymyg a diddordeb yr union garfan honno mewn crefydd ac yn
yr iaith Gymraeg mewn gwlad a oedd yn prysur secwlareiddio a Seisnigo. Gellid
ystyried y ddrama yn ystod y cyfnod hwnnw fel cyfrwng | ddal gafael ar
Gymru'r gorffennol.

Heddiw, mae yna densiynau o hyd wrth | bobl ifanc a theatr | bobl ifanc geisio
canfod eu ffordd rhwng plentyndod ac ieuenctid, rhwng Cymru a Wales, yn y
Gymru amlddiwylliannol ac amlieithog fodern. Yn y papur hwn, ystyrir sut y
mae rhai o gwmniaur gorffennol ar presennol wedi ymrafael ar tensiynau
hynny gan ddefnyddio theatr fel modd o greu gofod ar gyfer yr laith Gymraeg o
festrioedd capelit ugeinfed ganrif it cwmniau cenedlaethol ar clytwaith o
gwmniau proffesiynol sy'n anelu eu gwaith at bobl ifanc heddiw.



Elen Keen - @ElenKeen
Ysgol laith, Diwylliant a Celfyddydau, Prifysgol Bangor

Mae Elen yn fyfyrwraig doethurol yn yr Ysgol laith, Diwylliant a
Celfyddydau, Prifysgol Bangor gan ymchwilio | gyfraniad
pellgyrhaeddol Yr Athro J. Lloyd Williams (1854-1945) i fyd canu
gwerin yng Nghymru. Derbyniodd radd M.Phil am ei gwaith
ymchwil ar yr un testun ac fei hysbrydolwyd | ymchwilio
ymhellach it maes a bellach canolbwyntia ar y trefniannau o
alawon gwerin ar operetau a gyfansoddodd J. Lloyd Williams.
Cyhoeddwyd erthyglau yn seiliedig ar el gwaith ymchwil yn
Canu Gwerin (Cylchgrawn Cymdeithas Alawon Gwerin Cymru) a
chylchgrawn Hanes Cerddoriaeth yng Nghymru. Mae hefyd yn
cyflwyno modiwlau ym maes hanes cerddoriaeth Cymiru i
fyfyrwyr is-raddedig yn yr Ysgol ac maen diwtor piano rhan
amser gyda Gwasanaeth Cerdd Ysgolion Gwynedd a Mon.

“Tra Bo Dau’ a dathliadau Gwyl Ddewi Prifysgol Bangor ar droad yr Ugeinfed Ganrif

Alaw werin a gofnodwyd mewn llyfryn poced gan Yr Athro J. Lloyd Williams (1854-1945)
wedi iddo ei chlywed gan ei wraig ai chwaer yng nghyfraith yng Nghricieth yw Tra Bo
Dau' - alaw a ystyrir hyd heddiw ymysg y goreuon on halawon traddodiadol. Fel rhan o
ddathliadau Gviryl Ddewi Coleg Prifysgol Bangor ym 1905 lluniodd J. Lioyd Williams
drefniant lleisiol or alaw ar gyfer y myfyrwyr fel math o arbrawf - roeddynt eisoes wedi
canu trefniannau ganddo o alawon cenedlaethol a gyhoeddwyd gan delynorion y
ddeunawfed ar bedwaredd ganrif ar bymtheg. ond dymar tro cyntaf iddo drefnu alaw a
oedd wedi tarddun uniongyrchol or traddodiad llafar ar eu cyfer.

Bwriad y papur hwn yw archwilio cyfraniad amhrisiadwy J. Lloyd Williams fel
Cyfarwyddwr Cerdd Coleg Prifysgol Bangor (1902-1913) gan ganolbwyntio ar y
weledigaeth a gafodd yn ystod dathliadau Gyl Ddewi y Coleg ym 1905 ar hyn a
gyflawnwyd ym Mangor wedi hynny. Lluniodd drefniannau pellach o alawon gwerin ar
gyfer y myfyrwyr ac felu perfformiwyd mewn nifer o achlysuron o bwys gan roi llwyfan
cyhoeddus am y tro cyntaf | gerddoriaeth werin Gymreig. Sefydlwyd cymdeithas ymysg
y myfyrwyr, or enw 'Y Canorion, yn benodol ar gyfer casglu, astudio a pherfformio
alawon gwerin a sefydlwyd cymdeithasau cyffelyb, gan ddilyn patrwm Bangor. yn
Aberystwyth, Lerpwl a Llundain.

Bu'r darganfyddiad a wnaeth J. Lloyd Williams gydar alaw Tra Bo Dau' yn
bellgyrhaeddol nid yn unig iddo ef ond i faes canu gwerin yng Nghymru benbaladr yn
nes ymlaen.



Catrin Llwyd, Prifysgol Cymru Y

Drindod Dewi Sant
(PhD dan nawdd y Coleg)

Mae Catrin yn el blwyddyn gyntaf yn astudio PhD
mewn Arweinyddiaeth leithyddol Gymunedol ym
Mhrifysgol Cymru Y Drindod Dewi Sant, o dan
oruchwyliaeth yr Athro Elin Haf Gruffydd Jones.
Mae ganddi brofiad o weithio yn y maes cynllunio
laith ac o roi prosiectau ar waith ym maes defnydd
cymdeithasol pobl ifanc or Gymraeg. Ariennir y
ddoethuriaeth drwy ysgoloriaeth lawn gan y Coleg
Cymraeg Cenedlaethol

Deall ein cymunedau Cymraeg: Y Gymraeg, pobl ifanc ar cyfryngau digidol yng
ngorllewin Cymru

Sir Gaerfyrddin sydd ar nifer fwyaf o siaradwyr Cymraeg yn 6l Cyfrifiad 2011, sef
78.048. Mae gostyngiad yn nifer y siaradwyr Cymraeg wrth iddynt gyrraedd 16-24
oed a dyma’r grnivp oed sydd leiaf tebygol o ddefnyddio eu Cymraeg. Mae cynyddu
defnydd or Gymraeg ymysg y boblogaeth ifanc, a chyfleoedd it gnvp oedran hwn
ddatblygu hunaniaethau ac arferion cadarnhaol fel oedolion yn yr iaith yn allweddol
er mwyn cyrraedd targedau Llywodraeth Cymru yn el strategaeth Cymraeg 2050:
Miliwn o siaradwyr.

Bydd Catrin yn cyflwyno ei phrosiect ymchwil doethurol sydd wedi ei wreiddio yn
Sir Gar. Bydd yn cyflwyno sut y bydd yn mynd ati | archwilior ffactorau allweddol ar
gyfer datblygu arweinyddiaeth ieithyddol gymunedol ymysg pobl ifanc yr ardal,
gyda ffocws ar y cyfryngau digidol. Dros y ddau ddegawd diwethaf, gwelwyd
ymlediad cynhyrchu cynnwys cyfryngol digidol i bob maes a sector a chynnydd
sylweddol yn yr allbwn hwn. Cyfeiriwyd at y chwyldro digidol hwn fel cyd-destun a

allai gynnig cyfleoedd a heriau fel ei gilydd i ieithoedd lleiafrifol (e.e. Crystal, 2001) a
hynny ym mhob sector.

Ystyrir hefyd y graddau y gellir dadlau fod y broses o greu cynnyrch cyfryngol
Cymraeg yn cyfrannu at greu amgylchiadau cadarnhaol neu ‘ofodau anadlu' (cf
Fishman. 1991} ar gyfer y Gymraeg. Bydd Catrin yn cyflwyno amcanion yr ymchwil
gan son am astudiaethau achos sydd ar y gweill, ar bartneriaeth gyda Chanolfan
S4C Yr Egin ar Urdd.



Marc Williams - @mowenwiliams
Ysgol Seicoleg, Prifysgol Caerdydd
(PhD dan nawdd y Coleg)

Marc Marc yn uwch ddarlithydd ym Mhrifysgol
Caerdydd ac yn astudio ar gyfer PhD gyda'r Coleg
Cymraeg. Mae el ymchwil yn canolbwyntio ar
ymddygiad cynaliadwy ac ymatebion
seicolegol/emosiynol | newid hinsawdd a cholli
bioamrywiaeth.

Cysylltioldeb a natur: pa fath o ynddygiadau cynaliadwy y mae'n eu
rhagfynegi, a pham?

Mae cysylltioldeb a natur (CN) yn rhagfynegi ymddygiad cynaliadwy. ond nid yw
gwaith ymchwil wedi ystyried yn fanwl ymddygiadau mwy costus sy'n anodd eu
perfformio. Mae CN hefyd yn gysylltiedig a ffactorau eraill sy'n rhagfyneqi
ymddygiad cynaliadwy. Mae'r cyflwyniad hwn yn crynhoi canfyddiadau dwy
astudiaeth sy'n edrych ar gyfraniad unigryw CN i ymddygiadau cost-isel a chost-
uchel, y tu hwnt i gyfraniad ffactorau eraill

Morgan Dafydd - @o2mdafydd
Astudiaethau Addysg. Prifysgol Bangor
(PhD dan nawdd y Coleg)

Rwyn wreiddiol o Gonwy a bellach yn byw lawr y lon
yng Nghyffordd Llandudno. Ar 6l dilyn gradd
Daearyddiaeth BSc ym Mangor. penderfynais fynd
ymlaen i astudio cwrs TAR. Bum yn gweithio fel athro
cynradd am bum mlynedd cyn penderfynu dychwelyd
i Brifysgol i wneud doethuriaeth ym maes addysg a
dwyieithrwydd. Mae gen | ddiddordeb penodol mewn
llenyddiaeth plant, yn enwedig llyfrau dwyieithog au

potensial | gefnogi dysgwyr.




"0 na, nid llyfr Cymraeg - gawn ni ddarllen un Saesneg yn lle?": Defnydd
creadigol o lyfrau dwyieithog

Fe wyddwn ni i gyd pa mor bwysig yw darllen i ddatblygiad llythrennedd cyffredinol, ac
eto, mae darllen ‘er pleser’ yn dod o dan bwysau cynyddol gan ffynonellau adloniant
digidol eraill. Awgrymodd adborth gan rieni a disgyblion tra oeddwn yn gweithio fel athro
nad oedd plant yn ymgysylltu a lyfrau Cymraeg yn eu hamser sbar, yn enwedig y rhai a
fynycha addysg cyfrwng Cymraeg ond nad yw Cymraeg yn iaith yr aelwyd. Fel addysgwr.
roedd hyn yn peri pryder, oherwydd gall ddarllen yn Gymraeg gyfrannu at sgiliau
llythrennedd cyffredinol, datblygiad iaith a darparu cyfleoedd dysgu diwylliannol
cyfoethog it disgyblion hynny, sy'n cael fawr ddim cysylltiad &'t Gymraeg y tu hwnt i’
ystafell ddosbarth.

Awgrymodd tystiolaeth anecdotaidd lawer o resymau pam yr oedd plant yn dewis peidio
ymgysylltu a llenyddiaeth Gymraeg. yn amrywio o ddiffyg ymwybyddiaeth o'r dewis sydd
ar gael i ddiffyg dealltwriaeth ddigonol o'r testun. Dyma faes a cedd yn haeddu
ymchwiliad pellach.

O ganlyniad it gwaith anffurfiol a gychwynnwyd yn yr ystafell ddosbarth, ynghyd a nifer o
argymhellion o adroddiad dylanwadol Rosser (2017) ar Lenyddiaeth Plant yng Nghymru,
datblygodd fy mhrosiect yn naturiol. Mae fy ngwaith yn canolbwyntio ar sut y gellir
defnyddio llyfrau dwyieithog ar arferion trawsieithyddol o ddefnyddio mwy nag un iaith i
gynyddu ymgysylltiad, cymhelliant, mwynhad a dealltwriaeth o lyfrau Cymraeg yng
Nghyfnod Allweddol 2, yn enwedig mewn plant sy'n ystyried y Gymraeg fel eu hail
iaith.

Mae'r prosiect hwn yn ceisio deall a diffinio ystyr y term ‘liyfr dwyieithog' yn ogystal a
gofyn i athrawon, rhieni ac yn bwysicach disgyblion am eu barn ar lyfrau Cymraeg.
Arweiniodd hyn at ddatblygu a threialu fiyrdd creadigol o helpu plant | ddeall testun
tra'n ddarllen, gan gynnwys y defnydd o gyfnewid cod a rhestrau termau. (glossaries)
Defnyddir dull ymchwilio cymysg. gan ddefnyddio data ansoddol a gasglwyd o
holiaduron, cyfweliadau a grwpiau ffocws tra hefyd yn cynnal astudiaeth arbrofol i
dreialu gwahanol amodau darllen i weld a allant gynyddu ymgysylltiad disgyblion a
llenyddiaeth Gymraeg.

Mae'r prosiect yn cefnogi gwaith polisi blaenllaw Llywodraeth Cymru ' Cymraeg
2050, | greu mwy o siaradwyr Cymraeg a chynnig cyfleoedd pellach i
ddefnyddio'r Gymraeg vy tu allan | gyd-destun addysgol Mae gan Gyngor Llyfrau
Cymru, y corff elusennol sy'n gyfrifol am oruchwylio a chefnogi'r diwydiant
llyfrau yng Nghymru ddiddordeb arbennig yng nghanfyddiadau'r prosiect hwn a
sut y gallai ddylanwadu ar gyhoeddiadau plant yn y dyfodol



Hannah Daly - @HannahSDaly
leithyddiaeth, Prifysgol Bangor

Myfyrwraig PhD yn ei ail flwyddyn ym Mhrifysgol
Bangor yw Hannah. Mae hin astudio ym maes
leithyddiaeth. ac yn fwy penodol, Dwyieithrwydd. Fel
rhywun dwyieithog yn y Gymraeg/Saesneg ei hun,
mae ganddi hi ddiddordeb yn benodol mewn
dwyieithrwydd yng Nghymru a lleoliadau ieithoedd
lleiafrifol eraill Symudodd | Gymru fel babi a dysgodd
Gymraeg trwy addysg cyfrwng Cymraeg. Nod ei
hymchwil yw dylanwadu ar bolisi iaith Gymraeg er
mwyn helpu i bobl ifanc eraill gysylltu gydar iaith a
hunaniaeth Gymreig.

Agweddau tuag at iaith a defnydd iaith gan siaradwyr Cymraeg ifanc yng
nghanol Gogledd Cymru

Cynyddodd y gyfran o siaradwyr Cymraeg rhwng 1961 a 2011 oherwydd ymdrechion
Cynllunio laith, yn enwedig trwy ddarparu addysg cyfrwng Cymraeg. Er hynny. nid yw'r
gyfrannedd o siaradwyr Cymraeg or oedran 19-25 wedi cynyddu yn yr un modd dros yr
un cyfnod (Llywodraeth Cymru, 2020). Mae hyn yn awgrymu nad yw pobl sy'n dysgu
Cymraeg yn yr ysgol wastad yn parhau i ddefnyddior iaith ar 6l gadael ysgol. neu efallai
ddim yn gweld eu hunain yn siaradwyr Cymraeg bellach (Hodges, 2021).

Mae defnydd yr iaith Gymraeg gan bobl ifanc yn cael ei ddylanwadu gan ee. iaith y
cartref, hyfedredd, a hunaniaeth (Coupland et al, 2o0s; Morris, 2014) ac yn aml mae
‘siaradwyr newydd' yn wynebu diffyg cyfleodd neu hyder i siarad yr iaith ar 6l gadael yr
ysgol (Hodges, 2021). Yn ogystal. mae siaradwyr Cymraeg ail iaith yn gallu cael eu gweld
yn ‘'llai Cymraeq na siaradwyr brodorol oherwydd sut maent yn siarad Cymraeg (Robert,
2009). Mae hyn yn ffactor all effeithio ar gyfraniad siaradwyr Cymraeg ail-iaith it gymuned
Gymraeg.

Maer prosiect yma yn ymchwilio i siaradwyr Cymraeg ifanc o ganol gogledd Cymru,
rhanbarth sydd wedi derbyn ychydig iawn o sylw yn y llenyddiaeth hyd yn hyn.
Defnyddiwyd methodoleg gymysg (gan gynnwys grwpiau ffocws, cyfweliadau, ac
arbrawf 'language guise) i wrthgyferbynnu defnydd iaith, agweddau ac ymlyniadau
disgyblion ysgol uwchradd gyda phobl sydd wedi gadael addysg cyfrwng Cymraeg.

Bydd y cyflwyniad yn trafod yr heriau methodolegol a wynebwyd yn yr ymchwil hyd yn
hyn, yn ogystal &r fiyrdd y bydd y canfyddiadau yn dangos ffactorau sydd yn rheoli
cysylltiad y boblogaeth yma gydar iaith Gymraeg. gan ystyried y goblygiadau ar gyfer
cynllunio iaith y dyfodol

